
id est:
Imp. Anastasius A. 

Sancimus ea, quae de sacrosancta magna ecclesia huius regiae urbis 
(sub qua etiam, sacrosanctas domos comprehendi convenit, quarum 
et res et diariorium quae dicuntur ceterarumque expensarum dispensationem 
in se ipsa recepit) definita sunt valueruntque, manere iis inconcussa 
et illaesa omnimodo custodita, firma sint etiam omnia privilegia, 
quae eidem magnae ecclesiae et sedi huius regiae urbis in quodcumque 
tempus vel quoquo modo competiverunt et debentur. 
1 ¶ Sancimus omnem rerum immobilium vel civilium annonarum quae 
religiosis domibus competunt vel competent alienationem cessare, quocumque 
modo fiat vel adgrediatur vel excogitari possit, nisi forte propter aliquam 
necessitatem utilitatemque, quae isdem religiosis domibus emerserit, prosit iis 
venditio talis rei rei hypotheca vel permutatio, id est si pretium rei venditae 
cedat in solutionem debitorum non eorum, quae simpliciter et prout incidit 
existant, sed quae ex successionibus sive hereditatibus vel ex necessariis 
utilibusque causis supra dictarum venerabilium domorum cui incumbant, 
vel etiam in adquisitionem emptionemque alius rei, quae utilior iis et magis 
necessaria sit, vel etiam in renovationem vel curam ipsius domus instantem 
quaeque magnam dilationem non permittat: isdem causis in vetito aere alieno 
contrahendo et hypothecis pro eo dandis exceptis: permutatio vero, si itidem 
de re agatur, quae utilior et magis necessaria sit reditumque convenientem nec 
minorem rei alienatae alicui venerabilium domorum comparare possit: 
emphyteusis vero, cum reditus quantitas nullo modo deminuatur, vel etiam 
quod datur omnino sterile sit. huiusmodi enim rerum, quae nullum lucrum 
propter sterilitatem produnt, sed damnum tribuunt, nec donationem 
vel alienationem isdem domibus interdicimus. 



2 ¶ Quod vero factum erit, non aliter valeat, nisi una dictarum causarum 
in actis manifestetur, Byzantii quidem apud magistrum census, in provinciis 
autem apud defensores, propositis sanctis evangeliis et pro ecclesiis 
quidem adhibitis oeconomis et clericis qui ibi morantur, pro monasteriis 
vero praepositi aliique monachi adesse debent, pro ptochiis administratores 
et omnes qui inveniuntur administrationis ministri et similiter pro 
orphanotrophiis, ut quod maiori parti placuerit id obtineat: consentiente 
etiam episcopo locorum, in quibus hoc fieri moris fuerit. 
2a ¶ Nec poterit magister census aut defensor recusare ad venerabilem 
domum se conferre, in qua tale negotium fit, quin etiam gratis eam 
defendent (id excipient?), subiacent enim, si id non observaverint, 
poenae XX auri librarum. 
2b ¶ Et postea fiunt instrumenta, quae commemorant causas et actorum 
confectionem et nomina tam eorum qui interfuerint quam eius apud 
quem gesta fuerint. 
3 ¶ Quod si quid eorum, quae dicta sunt, praetermissum fuerit, creditor 
et emptor rem et debitum et pretium amittit: is vero, qui permutationem 
contraxit, tam quod dedit quam quod accepit amittit: qui emphyteusis titulo 
in tempus vitae suae vel donationis alienationisve titulo accepit, reddit 
quod accepit et alterum tantum eius, quanti est quod datum fuerit. 
4 ¶ Quae dicta sunt locum habent etiam in iis rebus quae ecclesiarum 
et venerabilium domorum futurae sunt. 
5 ¶ Si qua vero mobilia erunt praeter vasa sacra, quae sufficiant 
ad dictas causas, cessat alienatio et obpigneratio immobilium 
necessariorum panumque.


